
የሰምኣታትና የሀገር መጽዋእትነት ታላቅ ደረጃ 
 

ምስጋና ሁሉ በተከበረው መጽሐፉ   
 
 }ولا تقولوا لمن یقتل في سبیل الله أموات بل أحیاء ولكن لا تشعرون{

 
 

ለአለው ለአለማቱ ጌታ ለኣላህ ይገባው፡፡ ትርጉሙም (በአላህ መንገድ 
(ለሃይማኖቱ) የሚገደሉትን ሰዎችም «ሙታን ናቸው» አትበሉ፡፡ በእውነቱ 
ሕያዋን ናቸው፤ ግን አታውቁም፡፡) ማለት ነው፡፡  
  ብቸኛ ከሆነው ለሱም አጋሪ ከለለው አላህ በስተቀር በእውነት የሚገዙት አምላክ 
እንደሌለ እመሰክራለሁ፡፡ እንዲሁም ነብያችን ሰይዲና ሙሐመድም የሱ ባሪያና 
መልእክተኛ በመሆናቸውም እመሰክራለሁ፡፡ ጌታዬ ሆይ! በርሳቸው፣ 
በቤተሰቦቻቸው፣ በባልደረቦቻቸውና አስከ እለተ ቂያማ ድረስ በመልካም ምግባር 
በተከተሏቸው ምእምናን እዝነትህን፣ ሰላምህንና በረከትህን አውርድ፡፡  
 

ከዚህም በመቀጠል፡ 
የግብጽ ህዝብ በዚህ ሳምንት በታሪኩ ዘላለማዊ ከሆኑ ክብረ በኣለት አጅግ 

ታላቁን እንድሁም አላህ (ዐ.ወ.) ለሀገሪቱ ድልን በመቸር፣ ምድርንና ክብርን ባንድ 
ላይ በማስመለስ ሞገስ የለገሰበትን ቅን  በማክበር ላይ ይገኛል፡፡ እሱም እ.ኢ.አ. 
በኦክቶበር ስድስት 1973 - ሮመዳን ዐሥር 1393 ሂ. የተከናወነው የድል ባእል 
ነው፡፡ ይህ ድንቅ ክብረ ባእል አይበገሬው የግብጽ ጦር የጀግንነትና 
የመስዋእትነትን ታላቅ ትርጉም እንድሁም በአላህ እምነቱ፣ አላህ (ዐ.ወ.) 
በሚለግሰው ድል፣ አላማውንና ግቡን እውን ለማድረግ በራሱ በመተማመኑና 
ሀገሩን ነፃ ለማውጣት በነበረው ጽኑ ፍላጎት ያስመዘገብው የማይረሳ የተጋድሎ 
ክብረ ባእል ነው፡፡ 

አላማ በጣም ከፍተኛ ዋጋ ያለው፣ የታሰበውም ግብ የተገበረ ሲሆንና 
መዳረሻውም ለወገን ጠቃሚ ሲሆን መስዋእትነቱም በዚያው ልክ እጅጉን ከፍተኛ 
ይሆናል፡፡ በአላህ መንገድ ሰማእትነትን አስቦ ራስን መስዋእት ከማድረግ የበለጠ 
መስዋእትነት የለም፡፡ አንድ ሰው ሃይማኖቱን፣ መድሩንና ክብሩን ለመከላከል 

ራሱን አሳልፎ በሚሰጥበት ወቅት ታላቅ የሆነውን የሰማእታት ደረጃ ያገኛል፡፡ 
የሰማእትነት ደረጃ አላህ (ዐ.ወ.) ከነብያትና ከፃድቃን ቀጥሎ ለአንድ ሰው 
የሚሰጠው ችሮታ ነው፡፡ አላህ (ሱ.ወ) እንድህ ይላል፡  

 
یقیِنَ { ѧدِّ ѧینَ وَالصِّ بِیِّ ُ عَلѧَیْھِمْ مѧِنَ النَّ نْعѧَمَ اللهَّ َ ѧذِینَ أ َّ ُولَئِكَ مѧَعَ ال سُولَ فَأ الرَّ َ وَ  وَمَنْ یُطِعِ اللهَّ

ولَئكَِ رَفیِقًا ُ الحِِینَ وَحَسُنَ أ ھَدَاءِ وَالصَّ  }وَالشُّ
 

ትርጉሙም(አላህንና መልክተኛውንም የሚታዘዝ ሰው እነዚያ ከእነዚያ አላህ 
በእነርሱ ላይ ከለገሳቸው ከነቢያት፣ ከጻድቃንም፣ ከሰማዕታትም፣ ከመልካሞቹ ጋር 
ይኾናሉ፡፡ የእነዚያም ጓደኝነት አማረ፡፡) ማለት ነው፡፡ 

አላህ (ሱ.ወ.) አንድ ሰው ሰማእት እንድሆን ሲመርጠው ስለሱ የወደደለት 
መሆኑን ያመልክታል ሲሉ ሊቃውንት ይገልፃሉ፡፡ ይህ የሰማእትነት ደረጃ እጅግ 
ከፍተኛ መሆኑን ቅዱስ ቁርአን እንድህ ሲል አመልክቷል፡፡ 

خِذَ مِنْكُمْ شُھَدَاءَ {  }وَیَتَّ
ትርጉሙም (ከእናንተም ሰማዕታትን እንዲይዝ ነው፡፡) ማለት ነው፡፡  
አንድ ሰው የፈጣሪውን ውዴታ ለማግኘትና ሀገሩን ለመከላከል ራሱን አሳልፎ 

ሲሰጥ ከዚህች አላም ይልቅ መጭውን ዓለም መርጦና ስሜትና ፍላጎቱን አሸንፎ 
ነው፡፡ በመሆኑንም ይህን የተባረከ ታላቅ ደረጃ በማግኘቱና ገበያው በመሳካቱ 
እንኳን ደስ ያለህ  ሊባል ይገባል፡፡ አላህ (ሱ.ወ.) እንድህ ይላል፡ 

 
} ِ ُونَ  فِي سѧَبِیلِ اللهَّ ةَ یُقَاتِل جَنَّ َنَّ لَھمُُ الْ مْوَالَھمُْ بِأ َ ُسَھمُْ وَأ نْف َ مُؤْمِنیِنَ أ َ اشْتَرَى مِنَ الْ ِنَّ اللهَّ  إ

ُرْآنِ  ق نْجِیلِ وَالْ ِ وْرَاةِ وَالإْ ا فيِ التَّ ً ّ ُونَ وَعْدًا عَلَیْھِ حَق ُونَ وَیُقْتَل  } فَیَقْتُل
ትርጉሙም (አላህ ከምእምናን ነፍሶቻቸውንና ገንዘቦቻቸውን ገነት ለእነሱ ብቻ 

ያላቸው በመኾን ገዛቸው፡፡ በአላህ መንገድ ላይ ይጋደላሉ፡፡ ይገድላሉም፤ 
ይገደላሉም፡፡ በተውራት በኢንጅልና በቁርኣንም (የተነገረውን) ተስፋ በእርሱ ላይ 
አረጋገጠ፡፡) ማለት ነው፡፡ 

ይህ ምንዳው ጀነት የሆነ ገበያ እንዴት ትርፋማ ገበያ ነው፡፡ የሓሪሳ ኢብን 
ሱራቃ እናት ኡሙ ረቢዕ ቢንት ኢልበራእ ከእለታት አንድ ቀን ወደነብያችን ሄዳ 
እንድህ ማለቷ ተወርቷል፡ ‹ያላህ ነብይ ሆይ! ስለሃሪሳ ልታወሩልኝ ትችላለሁን? 
ልጇ ሓሪሳ በበድር ጦርነት ሰባቂው ባልታወቀ ጦር ተወግቶ ነበር የሞተው፡፡ 
በመቀጠልም እንድህ አለች፡ በጀነት እንደሆነ እታገሳለሁ፡፡ እንደዚያ ካልሆነ ደግሞ 

መርሬ አለቅስለታለሁ፡፡›Ύ ያን ጊዜ ነብያችን (ሶ.ዐ.ወ.) እንድህ አሉ፡ (የሓሪሳ እናት 
ሆይ! በጀነት ውስጥኮ አያሌ ጀነቶች አሉ፡፡ ያች ልጅ የደረሰው ድግሞ ላይኛው 
ከተድላ ዓለም አጅግ ውቡና ታላቁ ነው፡፡)› 

እውነተኛ ሰማእት የሚባለው የአላህን ቃል ከፍ ለማድርግና ያገሩን ሰንደቅ 
ዓላማ ከፍ አድርጎ ለማውለብለብ እንድሁም ሀገሩን ለመከላከል ለአላህ ታማኝ 
በመሆን ራሱን የሰዋ ሰው ነው፡፡ (ከርሳቸው አላህ ይውደድና) አቡ ሙሳ 
የሚከተለውን አውርተዋል፡ ከእለታት አንድ ቀን አንድ ሰውዬ ወደነብያችን 
(ሶ.ዐ.ወ.) መጠና እንድህ አለ፡ ‹አንድ ሰው መርኮን ለማግኘት ይዋጋል፡፡ ሌላው 
ደግሞ ሰዎች እንዳስታውሱት ይዋጋል፡፡ ሌላውም ደረጃውን ሰዎች እንዲያቁለት 
ይዋጋል፡፡ ታድያ በአላህ መንገድ የሚዋጋ የሚባለው ማነው? በዚህን ጊዜ ነብያችን 
(ሶ.ዐ.ወ.) እንድህ አሉ፡ (የአላህ ቃል ከፍ እንድል አስቦ የተዋጋ ሰው በአላህ 
መንገድ ተዋግቷል፡፡) 

እንድሁም እውነተኛ ሰማእት የሚባለው በማንኛውም መልኩ ውርደትን 
አሻፈረኝ በማለትና እቃውን ወይም ንብረቱን ለመከላከል የተዋደቀ ሰው ነው፡፡ 
(ከርሳቸው አላህ ይውደድና) አቡ ሁረይራ እንድህ ብለዋል፡ ‹አንድ ሰውዬ 
ወደነብያችን (ሶ.ዐ.ወ.) መጠና ያለህ መልክተኛ ሆይ! አንድ ሰው ግንዘቤን ሊቀማኝ 
ቢመጣስ? እሳቸውም (ገንዘብህን አትስጠው) አሉት፡፡ እሱም ቢዋጋኝስ ምን 
ይላሉ? አለ፡፡ እሳቸውም (ተዋጋው) አሉ፡፡ እሱም የገደለኝ እንደሆነስ? አለ፡፡ 
እሳቸውም (አንተ ሰማእት ነህ) አሉት፡፡ እሱም የገደልኩት እንደሆነስ? አለ፡፡ 
እሳቸውም (እሱ በገሀነም ነው) አሉ፡፡  

አሁንም እውነተኛ ሰማእት ያ ምድሩን፣ ክብሩንና ሀገሩን ለመከላከል የተዋደቀ 
ሰው ነው፡፡ አንድ ሙስሊም ሀገርና ክብርን መከላከል ራስን፣ ሃይማኖትንና 
ገንዘብን እንደመከላከሉ ነው፡፡ ምክኒያቱም ሃይማኖት የሚመለክበት ሀገር 
ያስፈልገዋልና፡፡ (ከርሳቸው አላህ ይውደድና) ሰዒድ ኢብን ዘይድ እንድህ ሲሉ 
አውርተዋል፡ የአላህ መልክተኛ አንድህ አሉ፡ (ስለገንዘቡ ሲከላከል የተጎዳ እሱ 
ሰማእት ነው፡፡ ቤተሰቡንም ሲከላከል የተጎዳ እሱ ሰማእት ነው፡፡ ሃይማኖቱን 
ሲከላከል የተጎዳ እሱ ሰማእት ነው፡፡)›  

በመሆኑም የሰማእት ስም ምንጊዜም የአላህን ቃል ከፍ ለማድረግና ምድርን 
ለመጠበቅ በአላህ መንገድ ራሱን ከሰዋ ስም ጋር የተቆራኘ ነው፡፡ የሀገር ፍቅር 
ከእምነት መዋቅሮች አንዱ በመሆኑ ዘላለማዊ የሆነው የሲናይ ተሸጋሪ ሰማእታት 
ንጹሁ የግብጽ ምድር በደማቸው የተከበረና መንፈሳቸውም ወደፈጣሪ ያረገ 

በመሆኑ እንኳን ደስ ያላችሁ እንላለን፡፡ አላህም ከሰማእታት እንዲያደርገን 
እንለምናልን፡፡ በአላህ መንገድ ሰማእትነት ታላላቅ ጥቅምች አሉት፡፡ ከነሱም 
መካከል በመጀመሪያ የሚጠቀሰው ከአላህ ዘንድ ሕያው ሆነው የሚመገቡ 
መሆናቸው ሲሆን አላህ (ሱ.ወ.) እንድህ ይላል፡ 

} َ ِ أ ُوا فِي سَبِیلِ اللهَّ تِل ُ ذِینَ ق َّ ُونَ وَلاَ تَحْسَبَنَّ ال ھِمْ یُرْزَق حْیَاءٌ عِنْدَ رَبِّ َ فَرِحِینَ * مْوَاتًا بَلْ أ
َلاَّ خَوْفٌ عَلَ  فِھِمْ أ ُوا بِھِمْ مِنْ خَلْ حَق ذِینَ لَمْ یَلْ َّ ُ مِنْ فَضْلھِِ وَیَسْتَبْشِرُونَ بِال تَاھُمُ اللهَّ َ یْھِمْ بِمَا آ

ِ * وَلاَ ھُمْ یَحْزَنُونَ  مُؤْمِنِینَ یَسْتَبْشِرُونَ بِنِعْمَةٍ مِنَ اللهَّ جْرَ الْ َ َ لاَ یُضِیعُ أ َنَّ اللهَّ  } وَفَضْلٍ وَأ
 
ትርጉሙም (እነዚያን በአላህ መንገድ የተገደሉትን ሙታን አድርገህ 

አትገምታቸው፡፡ በእርግጥ እነርሱ እጌታቸው ዘንድ ሕያዋን ናቸው፤ ይመገባሉ፡፡ 
አላህ ከችሮታው በሰጣቸው ነገር ተደሳቾች ሲኾኑ (ይመገባሉ)፡፡ በነዚያም 
ከኋላቸው ገና በእነርሱ ባልተከተሉት በእነርሱ ላይ ፍርሃት ባለመኖሩና እነርሱም 
የማያዝኑ በመኾናቸው ይደሰታሉ፡፡ ከአላህ በኾነ ጸጋና ልግስና አላህም 
የምእምናንን ምንዳ የማያጠፉ በመኾኑ ይደሰታሉ፡፡) ማለት ነው፡፡ 

አዎን ህያው ናቸው ሙታን አይደሉም፡፡ እነሱም ከአላህ ዘንድ ተመጋቢዎች 
ናቸው፡፡ አላህም በሰጣቸው ሲሳይ ደስተኞች ናቸው፡፡ ዓይን ያለየው፣ ጆሮም 
ያልሰማው በስው ልጅ ሀሳብ ምጥቶ በማያወቅ ነገር  በተሞላው ዘውታሪ በሆነው 
ገነት ውስጥ ሲደሰቱ ወደነሱ የሚመጡት ወንድሞቻቸው የማያዝኑና የማይጨነቁ 
ለመሆናቸው ብስራት እየሰጡ በአላህ ትሩፋትና ተድላ ይኖራሉ፡፡ 

(ከርሳቸው አላህ ይውደድና) ጃቢር ኢብን ዓብድላህ የሚከተለውን 
አውርተዋል፡ ‹አንድ ቀን የአላህ መልክተኛ መንገድ ላይ አገኙኝ፡፡ እንድህም አሉኝ፡ 
(ጃቢር ሆይ! ምነው ቀልብህ የተሰበረ ትመስላለህ? ) እኔም የአላህ መልክተኛ ሆይ! 
አባቴ ልጆችና እዳም ትቶ ሰማእት ስለሆነ ነው አልኩኝ፡፡ እሳቸውም (አላህ (ዐ.ወ.) 
አባትህን በምን አንደተቀበለው አላበስርህም ወይ?) አሉ፡፡ ጃቢርም ይሁን ያለህ 
መልክተኛ ሆይ! አሉ፡፡ እሳቸውም (አላህ (ሱ.ወ.) አንድንም ፍጡር ከመጋረጃ 
ጀርባ ቢሆን እንጂ አናግሮ አያውቅም ነገር ግን አባትህን አስነስቶ ከመካከላቸው 
መጋረጃ ወይም መልክተኛ ሳይኖር አናገረው፡፡ እንድህም አለው፡ ባሪያዬ ሆይ! 
የምትመኘውን ነገር ሁሉ ጠይቀኝ እሰጥሃለሁ፡፡ አሱም ጌታዬ ሆይ! ሕያው 
አድርገኝና እንደገና ባንተ መንገድ ልገደል አለ፡፡ ጌታውም (ዐ.ወ.) እኔ ከዚህ በፊት 
እነሱ እንደገና ወደሷ አይመለሱም የሚል ፍርድ አሳልፊያለሁ አለ፡፡ ከዚያም 
እንድህ የምትለዋ አንቀጽ ወረደች አሉ)፡  

مْوَاتًا{ َ ِ أ ُوا فيِ سَبِیلِ اللهَّ تِل ُ ذِینَ ق َّ  .}وَلاَ تَحْسَبَنَّ ال

ትርጉሙም (እነዚያ በአላህመንገድ የተገደሉት ሙታን ናቸው ብለህ አታስብ) 
ማለት ነው፡፡ 

የሰማእታትን ታለቅ ቦታ የሚያመለክቱ ስድስት ባህርያት ያሉ መሆኑን 
(ከርሳቸው አላህ ይውደድና) አል ሚቅዳም ኢብን መዕድ የክሪብ እንድህ ሲሉ 
አውርተዋል፡ ‹የአላህ መልክተኛ እንድህ ብለዋል፡ (ለሰማእት አላህ ዘንድ ስደስት 
ገጽ ባህርያት አሉት -እነሱም- በመጀመሪያው ዙር ምህረት ይደረግለታል፡፡ በጀነት 
ያለውንም መቀመጫውን ያያል፡፡ ከገሀነም ቅጣት ይጠበቃል፡፡ ከታላቁ ድንጋጤም 
ይድናል፡፡ አንዷ ፈርጥ የከበረች ድንጋይ ከአለማችንና በውስጧም ካለው ሁሉ 
የምትበልጥ የሆነን የክብር ዘውድ በራሱ ላይ ይደፋል፡፡ ከሑረል ዓይንም የሆኑን 
ሰባ ሁለት ሚስቶችን ያገባል፣ ሰባ የሚሆኑ ዘመዶቹንም ይታደጋል፡፡) 

ለሰማእት ከሚቸሩ ክብሮች ሌላው ደግሞ መላእኮች በከንፋቸው ጥላ 
የሚያደርጉለት መሆኑ ነው፡፡ (ከርሳቸው አላህ ይውደድና) ጃቢር ኢብን አብዲላህ 
የሚከተለውን አውርተዋል፡ ‹በኡሑድ ጦርነት እለት አባቴ ሰማእት ሆኖ ከወደቀና 
አካላቱንም ከቆራረጡት በኋላ ወደነብያችን አመጡት፡፡ ፊቱን ለመግለጥ ብቃጣ 
ወገኖቼ ከለከሉኝ፡፡ ነብያችን (ሶ.ዐ.ወ.) አንድት ሴት ስትጮህ በሰሙ ጊዜ፡ (ለምን 
ታለቅሻለሽ? አታልቅሺ መላኮቹኮ አሁንም በክንፋቸው ጥላ እንዳደረጉለት ነው) 
አሉ፡፡ 

በአላህ መንግድ የተዋደቀ ሰማእት ሌላው ክብር ደግሞ ያለቅጣትና ያለሂሳብ 
በመጀመሪያ ወደጀነት የሚገባው ቡድን አካል መሆኑ ነው፡፡ (ከርሳቸው አላህ 
ይውደድና) አብደላ ኢብን አምር ኢብን ኢል ዓስ የሚከተለውን አውርተዋል፡ 
‹ያለህ መልክተኛ እንድህ ሲሉ ሰምቻለሁ፡ (አላህ ሱ.ወ.) በትንሳኤ ቀን ገነትን 
ይጠራታል፡ በውበቷም አሸብርቃ ትመጣለች፡፡ አላህም እነዚያ በአላህ መንገድ 
የተዋጉት፣ በመንገዴ የተገደሉት፣ በመንገዴም የተጎዱትና በመንገዴ የታገሉት 
ባሮቼ የታሉ ይላል ከዚያም ገነት ግቡ ይላቸዋል፡፡ እነሱም ያለሂሳብና ያለቅጣት 
ገነትን ይገባሉ፡፡ መላእክትም ይመጡና ጌታችን ሆይ እኛ ሌት ተቀን ስናጠራህና 
ስናሞግስህ ኖረን እነዚያ ከኛ ያስቀድምካቸው እነማን ናቸው? ሲሉ ይጠይቃሉ፡፡ 
የበረከት ባለቤት የሆነው ጌታችንም እነዚህ እነዚያ በኔ መንገድ የታገደሉና የተጎዱ 
ባሮቼ ናቸው ይላል፡፡ መላእክትም ስለታገሳችሁ ሰላም ለናነት ይሁን ምን ያመረ 
የመጨረሻ አገር እያሉ በየጀነቱ በር ወደነሱ ይገባሉ፡፡)  

በነዚህ ሁሉ ነገሮች ምክኒያት ሰማእት ብቻ ነው ወደዚች ዓለም መመልስና 

እንደገና በአላህ መንገድ መገደለን የሚመኘው፡፡ (ከርሳቸው አላህ ይውደድና) አነስ 
ኢብን ማሊክ የሚከተለውን አውርተዋል፡ የአላህ መልክተኛ እንድህ ብለዋል፡ 
(በምድር ላይ ያለው ሁሉ ቢሰጠውም ገነት ከገባ በኋላ ወደዚህች ዓለም መመለስን 
የሚፈልግ አንድም ሰው የለም ከሰማእት በስተቀር እሱ ከሚያየው ታላቅ ክብር 
አንፃር ወደዚህች ዓለም ተምልሶ አስር ጊዜ በአላህ መንገድ መገደልን ይመኛል፡፡ 

 
ይህን ቃሌን እናገራለሁ ለኔና ለናንተም ከአላህ ዘንድ ምህረትን እለምናለሁ፡፡ 

 

ምስጋና ለአለማቱ ጌታ ለአላህ ይገባው፡፡ የአላህ እዝነትና ሰላምም በነብያትን 
በአላህ መላክተኞች መደምደሜያ በስዲና ሙሐመድ በቤተሰቦቻቸውና በመላ 

ባልደረቦቻቸው ይውረድ፡፡ 

ሙስሊም ወንድሞች 
በዚህች ዓለም ስንኖር ተላቅና የተከበረን አላማ ለማሳካት በዚሁ መጠን ታላቅ 
መስዋእትነትን ይጠይቃል፡፡ ይህንም ማለትም የግብ ታላቅነትና የአላማ ክቡርነት 
ታላቅ መስዋእትነትን ይጠይቃል ማለት ነው፡፡ ይህም የደረጃውን ታላቅነት 
ያስከትላል፡፡ ይህም በአላህና በሀገር መንገድ የተሰዋ ሁሉ ባሕርይ ነው፡፡ 
 
ስለክብሩ ሀገራችንና ስለቅኑ ሃይማኖታችን ያለብንም ግዴታ ጸጥታውን ለማስከበር 
የሚቃጣ ትንኮሳን ለመመከትና የተደቀነበትን አደጋ ለመቋቋም በጋራና በመተባበር 
መስራት ነው፡፡ ሀገራችን ለመዳፈር የሚያስብን ማንኛውንም ወገን ለመመከት 
ነቅተን መጠበቅና ሀላፊነታችንን ለመወጣት ያለመሰልቸትና ያለመታከት ሁሉም 
እንደችሎታው መታተር ይኖርብናል፡፡ 
በአላህ መንገድ በመጠበቅና በመተሳሰር የሚሰሩና ለአላህ የገቡትንም ቃል 
በማክበር፣ በጠንካራ እምነትና በተረጋጋ እርግጠኝነት ውድ ሀገራችን ግብጽን 
ወደግንባታና ልማት ያሸጋገረው የሀገር መከላከያችንን በዚህ በማይረሳው ድል 
ባእል እንኳን ደስ ያላችሁ እንላለን፡፡ 
በአሁኑ ወቅት እኛ ልንጫወተው የሚጊባው ሚና ወደ ልማት፣ ሥራና ምርት 
መስክ ለመሸጋገር በትጋት መስራት ይሆናል፡፡ ይሀውም አይበገሬ የተበላውን 
ባርሊቭ የተባለውን የእስራኢልን የመከላከያ ምሽግ የሰባበረው በዚህ የተከበረ ቀን 
የጠላትን ነበልባል ያለመፍራት ወደሲናይ የተሻገረው የግብጽ ጄግኖችና ልጆቻቸው 
እንድሁም የልጅ ልጆቻቻው ማንኛውንም መከራ በመሰባበር ደህነነትን 

የማስከበር፣ ልማትን የማረጋገርጥና አንድነትን እውን የማድረግ ብቃት ያለቸው 
መሆኑን ለአለም ህዝብ ለመረጋገጥ ነው፡፡  
ጌታችን ሆይ አገራችንና ኅዝባችን ጠብቅልን የሰላምና ደህንነትን ጸጋ ዘላቂ 
አድርግልን፡፡ አሜን፡፡ 

 


